
I. Uvod 
 

 
Pred Univerzitetom u Istočnom Sarajevu su krupne reforme usmjerene na postizanje 

kompatibilnosti sa evropskim i svjetskim univerzitetima. Osiguranje kvaliteta rada 
Univerziteta jedan je od ključnih segmenata koji treba da obezbjedi povećavanje ukupne 
vrijednosti koju za studente stvara naš Univerzitet. Mada na Univerzitetu u Istočnom Sarajevu 
postoji odreñen nivo kvaliteta, on nije u skladu sa meñunarodnim normama, ne podliježe 
mjerenjima i evaluaciji kvaliteta i neprekidnim poboljšanjima, tako da je jedan od ciljeva u 
narednom periodu stvaranje preduslova za uspostavljanje (projektovanje) sistema osiguranja 
kvaliteta na Univerzitetu. Širi cilj razvoja sistema osiguranja kvaliteta obuhvata stvaranje 
kulture i politike kvaliteta u akademskoj zajednici. Aktivnosti koje će se preduzimati radi 
osiguranja kvaliteta na Univerzitetu u Istočnom Sarajevu posebno će se usmjeriti na razvoj i 
primjenu opšteg sistema koji će osigurati kvalitet na Univerzitetu poštujući autonomiju 
integrisanog univerziteta. 

Naime, u postizanju evropske kompatibilnosti u odnosu prema društvu, studentima i 
svima koji imaju interes u visokom obrazovanju, Univerzitet je ključni institucionalni nivo. 
Univerzitet mora biti sposoban da se angažuje na ostvarenju svojih ciljeva. U narednom 
periodu treba očekivati da Univerzitet u Istočnom Sarajevu počne figurisati kao jedinstveno 
pravno lice, što će doprinijeti stvaranju efikasnog sistema u kome optimalna upotreba 
sredstava donosi najbolje moguće rezultate. Na principima jedinstvene institucije, pravila 
saradnje unutar sistema i unutar same institucije treba da budu detaljnije definisana, što će 
stvoriti osnovu za prebacivanje nadležnosti na snažne fakultete koji predstavljaju punopravne 
članove jednog institucionalnog sistema, tj. fakultete čiji se planovi razvoja i strategije 
podudaraju sa politikom Univerziteta u cjelini. Jedino na taj način će doći do jačanja 
autonomije Univerziteta i povećanja njegove sposobnosti da reaguje na uticaje i zahtjeve iz 
okruženja. 

Trend osnivanja sve većeg broja privatnih univerziteta i fakulteta, kao i broj postojećih 
univerziteta, stvara konkurentske uslove na tržištu obrazovnih usluga. Projektovanje sistema 
osiguranja kvaliteta sa jasnim akcentom na kvalitet usluga, predstavlja jedan od načina 
dostizanja postavljenih ciljeva Univerziteta. Dakle, usmjeravanje Univerziteta na 
identifikaciju i ispunjavanje zahtjeva korisnika usluga predstavlja osnovnu djelatnost. 
Projektovanje sistema osiguranja kvaliteta predstavlja osnovu za unaprjeñenje usluga 
organizacije i prepoznavanje obaveza prema korisnicima svojih usluga. Identifikacijom svih 
procesa koji egzistiraju na Univerzitetu, njihovim povezivanjem i definisanjem njihovih izlaza 
i adekvatnih mjera za praćenje njihovog uspjeha, stvara se čvrsta osnova za dostizanje ciljeva 
i ispunjavanje kriterijuma kvaliteta. 

Donošenje Bolonjske deklaracije koja predstavlja zvaničnu politiku i ciljeve svih 
zemalja Evropske Unije po pitanju organizacije i unaprjeñenja kvaliteta svih visoko 
obrazovnih sistema, pretpostavlja nove načine usaglašavanja naših visoko obrazovnih 
institucija sa evropskim i svjetskim, i projektovanja usluga univerziteta i fakulteta tako da 
pružaju veći kvalitet svojim korisnicima. Naime, Bolonjska deklaracija i dokumenti koji je 
prate, osiguranje kvaliteta rada univerziteta ističu kao ključni preduslov za uporedivost 
diploma i kvalifikacija u evropskom području visokog obrazovanja. Osiguranje kvaliteta ima 
vitalnu ulogu u osiguravanju visokokvalitetnih standarda koji olakšavaju komparabilnost 
kvalifikacija u cijeloj Evropi. 

 
 
 
 



  

II. Stanje sistema osiguranja kvaliteta na 
Univerzitetu Istočno Sarajevo prije početka projekta 

„Osiguranje kvaliteta na univerzitetima u BiH“ 
 
 
Briga za kvalitet, prije početka projekta „Osiguranje kvaliteta na univerzitetima u 

BiH“, nije bila povjerena posebnom timu koji je vodio računa o osiguranju kvaliteta rada 
Univerziteta, već se održavala kroz cjelokupno djelovanje organizacionih jedinica 
Univerziteta. Meñutim, na Univerzitetu je stvorena svijest da takav sistem osiguranja kvaliteta 
nije dovoljan, ni adekvatan da bi Univerzitet zakoračio u Evropsko područje visokog 
obrazovanja. Različiti projekti u oblasti osiguranja kvaliteta, zatim različite aktivnosti 
preduzimane na fakultetima Univerziteta Istočno Sarajevo, dali su značajnu promjenu u tom 
pravcu. 

Univerzitet u Istočnom Sarajevu predstavlja instituciju čiji su fakulteti razmješteni po 
čitavom istočnom dijelu države, u različitim gradovima, što doprinosi da svaki fakultet 
samostalno vodi sveukupnu politiku, kao i politiku osiguranja kvaliteta, i upravo cilj 
djelovanja Odjeljenja za osiguranje kvaliteta na Univerzitetu, u narednom periodu, jeste da 
generalizuje rad u oblasti osiguranja kvaliteta na svim fakultetima. Organizacija Univerziteta 
je, dakle, specifična, pretežan broj fakulteta je dislociran van sjedišta Univerziteta. Takva 
organizacija Univerziteta ima svoje prednosti i nedostatke. Prednosti su u tijesnoj povezanosti 
Univerziteta sa lokalnim zajednicama, većoj mogućnosti izbora kvalitetnih programa i 
mogućnosti uticaja na njihovo kreiranje, fleksibilnosti i nižim troškovima studiranja. 
Nedostaci koji su se javljali u postizanju bržih i kvalitetnih komunikacija i efikasnog 
odlučivanja otklonjeni su uspješnim povezivanjem fakulteta u informacionu mrežu.  

Nepostojanje sistema osiguranja kvaliteta sa definisanim kriterijumima, standardima i 
postupcima praćenja i unaprjeñenja kvaliteta, ustaljenim metodama prikupljanja podataka i 
njihovim vrednovanjem, razlog je što na Univerzitetu u Istočnom Sarajevu nije zaživjelo 
stalno praćenje kvaliteta. Savremeni pogledi na pitanje osiguranja i unaprjeñenja kvaliteta 
upućuju na potrebu da se na Univerzitetu uspostavi sistem osiguranja kvaliteta, koji će se 
zasnivati na uspostavljanju visokih standarda obrazovanja i naučnog rada. 

Na Univerzitetu u Istočnom Sarajevu stvorena je svijest o potrebi razvoja sistema za 
osiguranje kvaliteta. Da bi se procjenilo trenutno stanje u oblasti osiguranja kvaliteta na 
Univerzitetu i identifikovali ona područja koja je potrebno podvrgnuti poboljšanjima i 
unaprjeñenju kvaliteta, preduzeto je niz aktivnosti. 

 

Analiza i procjena resursa Univerziteta. Visoko obrazovanje se posljednjih godina 
dinamično mijenja okrećući se tržišnim zahtjevima. Ogromne promjene koje su se desile u 
svijetu biznisa, posebno u razvoju tehnologije komunikacija, globalne ekonomije, te uticaja 
promjena političkih i društvenih sistema, zahtijevaju brz i energičan odgovor i na 
Univerzitetu. Sve to uvećava potrebu za masovnim univerzitetskim obrazovanjem visokog 
kvaliteta. Zbog toga je pitanje ljudskih resursa postalo fundamentalno. Od njih se zahtijeva 
povećana inicijativa, kreativnost, fleksibilnost, motivacija, kompetentnost, odlučnost i 
potpuna posvećenost profesiji. Poznata je činjenica da jedna organizacija može biti toliko 
kvalitetna, koliko su kvalitetni njeni kadrovi, i da je do kvalitetnih kadrova najskuplje i 
najteće doći u poreñenju sa ostalim resursima. 

Prema postojećoj situaciji broj nastavnika zadovoljava evropske standarde. Meñutim, 
za akreditaciju i uključivanje u evropski sistem obrazovanja, rad nastavnika sa studentima 
zahtijevaće njihovo svakodnevno prisustvo na fakultetima. Broj nastavnika i saradnika u 
nastavi veoma je respektabilan u odnosu na ukupan broj studenata na Univerzitetu. Meñutim, 



  

veoma je neadekvatan odnos nastavnika i saradnika (asistenata), mnogo manje je saradnika, 
što primjenom Bolonjskog procesa treba da se promjeni u korist saradnika. U procesu 
integracije Univerziteta doći će do racionalizacije ljudskih resursa, tako što će stalno 
zaposleni nastavnici biti angažovani na više studijskih programa u okviru Univerziteta (za 
više fakulteta). U narednom periodu je za očekivati priliv vlastitog nastavnog kadra, što će 
iziskivati veliki napor, dobru organizaciju i planiranje na nivou Univerziteta i fakulteta, i 
značajna finansijska sredstva.  

Ako se raspoloživi prostor Univerziteta uporedi sa evropskim standardima onda se 
može doći do zaključka da Univerzitetu nedostaje prostora neophodnog za normalno 
odvijanje akademskih procesa, po evropskim standardima, mada su u posljednje vrijeme 
učinjeni značajni i primjetni koraci u prebrigavanju ovog faktora. 

 

Akademski programi. Društvene i materijalne prilike koje su vladale u posljednjih 
deset godina, stvorile su nepovoljne uslove akademskog rada i djelovanja, što je rezultiralo 
zastarjelošću nastavnih planova i programa, koji se vrlo često ponavljaju i koji se predaju na 
pojedinim fakultetima i nastavnim predmetima. U proteklom periodu je, uz učešće i pomoć 
Svjetske banke, Evropske asocijacije univerziteta i predstavnika Savjeta Evrope, održano niz 
sastanaka i rasprava posvećenih reformi. To je imalo za rezultat da je najveći dio akademske 
javnosti upoznat sa relevantnim dokumentima koji se odnose na stvaranje Evropskog prostora 
visokog obrazovanja. Takoñe je akademska javnost informisana o rezultatima reforme 
visokog obrazovanja u pojedinim evropskim zemljama. Osnovne odlike reformisanih 
univerziteta u Evropi, kojim teži i naš Univerzitet, su: fleksibilnost studijskih programa sa 
naglaskom na interdisciplinarnost i multidisciplinarnost sa malim brojem stručnih naziva, uz 
obavezan dodatak diplomi kojim se precizira studijski program, i velika organizaciona 
autonomija univerziteta i visokoškolskih institucija uz jak nadzor kroz akreditaciju i 
evaluaciju. 

Većina fakulteta Univerziteta u Istočnom Sarajevu je u fazi revizije svojih nastavnih 
planova i programa, što će dovesti do definitivnog uobličavanja nastavnih planova, da bi se 
potom pristupilo izradi kurikuluma predmeta i fakulteta i izradi dodatka diplomi. Jedan od 
osnovnih puteva u izgradnji jedinstvenog prostora evropskog obrazovanja je svakako 
primjena Evropskog sistema prenosa bodova koji treba da obezbjedi prije svega 
transparentnost u odnosu na druge obrazovne sisteme, tržište rada i studente i omogućava 
efikasnu pokretljivost studenata i nastavnika na nivou Evrope. Iskustva su pokazala da 
uvoñenje Evropskog sistema prenosa bodova podstiče svaku instituciju na reformu sopstvenih 
obrazovnih programa, te na postizanje veće fleksibilnosti u obrazovnoj djelatnosti i povećanju 
efikasnosti studija. Većina fakulteta se opredijelila da u okviru nastavnog plana izvrši 
grupisanje predmeta po oblastima, pa zatim da izvrši distribuciju kredita na oblasti, pa tek 
onda u okviru oblasti za pojedine predmete. 

 

Studentski standard. Generalni zaključak koji se može izvući iz analize stanja 
osnovnog standarda studenata na Univerzitetu u Istočnom Sarajevu jeste da je osnovni 
standard studenata nezadovoljavajući. Zbog toga je neophodno uložiti značajan organizacioni 
i finansijski napor da se ovaj standard poboljša. Ako se imaju u vidu procjena rasta studenata 
u narednom periodu i evropski standardi stanovanja, onda se planirana ulaganja u adaptaciju 
postojećih i izgradnju novih studentskih domova u narednom planskom periodu može uzeti 
kao prioritetna aktivnost menadžmenta Univerziteta. Izgradnjom ovih kapaciteta zadovoljile 
bi se potrebe studentskog standarda u planskom periodu. 

 

Istraživanje i razvoj. Ako se ne stvori situacija u kojoj će potreba za istraživanjem i 
razvojem biti prihvaćena kao nužnost, neće biti napretka u razvoju društva niti mogućnosti 



  

uključivanja u privredni razvoj. Država ne izdvaja značajna finansijska sredstva za 
naučnoistraživačke projekte, pa nije teško procijeniti trenutno stanje. Veoma je važno 
procijeniti prioritetne oblasti naučnoistraživačkog rada. To su informaciono-komunikacione 
tehnologije, industrijske tehnologije, medicinske i biotehnologije, okolina i ekologija, 
unaprjeñenje inovacija, i sl. Bez obzira što je Republika Srpska/BiH veoma mala država, 
njihovi prioriteti bi trebalo da prate evropske programe, ali da budu prilagoñeni potrebama 
ovog regiona. 

Države koje nisu bile zahvaćene ratnim dešavanjima bile su angažovane na tehničko-
tehnološkom razvoju i napravile su značajne pomake. Univerzitetsko obrazovanje povezano 
sa istraživanjem i razvojem najbolje i najracionalnije može zadovoljiti potrebe i mogućnosti 
Republike Srpske/BiH na planu obrazovanja i razvoja. 

Pad industrijske aktivnosti koji za posljedicu ima otpuštanje velikog broja radnika, ali 
i inžinjera i tehničara, doveo je do smanjenja potreba za naučnoistraživačkim radom, pa je 
nametnuto ozbiljno pitanje, kome je potreban naučnoistraživački rad kada je mogućnost 
primjene rezultata ovog rada sveden na minimum? 

S obzirom na kratak vremenski period od revitalizacije Univerziteta u Istočnom 
Sarajevu i na zbivanja koja su se dogodila na ovim prostorima zadnjih godina koje karakteriše 
finansijska oskudica i manjak kadrovskih resursa, nije iznenañenje što naučnoistraživački rad 
nije jedan od prioriteta. Naime, na Univerzitetu postoji odreñen broj laboratorija i instituta 
koje omogućavaju akademskom osoblju sprovoñenje istraživanja u odreñenim oblastima.  

Razvojni uspjesi nekih malih zemalja kao što su Finska, Švedska ili Slovenija, mogu 
da ohrabre u planiranju i realizaciji istraživačkih projekata koji bi omogućili brži tehnološki 
razvoj i poboljšanje životnog standarda. 

 
U izvještaju koji je napisala EUA 2004. godine tokom eksterne evaluacije Univerziteta 

Istočno Sarajevo, navodi se sljedeće: “Bolonjski proces, umjesto da olakša organski rast kao 
što se to od njega očekuje u Zapadnoj Evropi, mogao bi u Jugoistočnoj Evropi postati 

ludačka košulja koja je nametnuta lokalnoj stvarnosti od koje se sada zahtjeva da se prilagodi 

jednom sistemu koga su osmislili i objasnili autsajderi. Univerziteti u BiH se suočavaju sa 

stranim partnerima koji su značajno prisutni u zemlji i uveliko zavise od meñunarodne 

zajednice. Ovi spoljni akteri su čitav niz vladinih i nevladinih institucija, koji BiH posmatraju 

regionalno, čime proizvode utisak udaljenosti od neposredne realnosti, kao i nesporazume 

koji mogu dovesti do osjećaja frustriranosti, jer zahtijevaju promjene koje je teško realizovati 

kada se uzmu u obzir potresi koje su i fakulteti i Univerziteti morali da podnesu. U suštini, 

zahtjevi su postavljeni kao da je prevaziñena ekonomska, socijalna, kulturna i druga 

nestabilnost, a oni su u okviru evropskih standarda.” 
 

 
 
  
 
 
 
 
 
 
 
 
 

 



  

III. Opis dosadašnjih i budućih aktivnosti Odjeljenja 
za osiguranje kvaliteta 

 
 
Odbor za kvalitet na nivou Univerziteta planira i upravlja sistemom osiguranja 

kvaliteta, i njegov osnovni zadatak je vrednovanje cjelokupnog naučno-istraživačkog sistema 
i sistema visokoškolskog obrazovanja na Univerzitetu, i predstavlja Univerzitet u nacionalnoj 
mreži osiguranja kvaliteta. U svom djelovanju podržan je postojanjem odgovarajuće službe na 
Univerzitetu, Odjeljenja za osiguranje kvaliteta, koji predstavlja administrativnu i stručnu 
službu Odbora i središte Univerziteta u nacionalnoj mreži za osiguranje kvaliteta. S obzirom 
na nedavno osnivanje i opremanje osnovnim ureñajima neophodnim za nesmetano 
funkcionisanje, Odjeljenje za osiguranje kvaliteta na nivou Univerziteta preduzelo je niz 
aktivnosti koje se mogu okarakterisati kao početne u fazi uspostavljanja sistema osiguranja 
kvaliteta. 

Da bi se procijenilo trenutno stanje u oblasti osiguranja kvaliteta, Odjeljenje za 
osiguranje kvaliteta je svim fakultetima Univerziteta uputilo upitnik sa osnovnim pitanjima iz 
oblasti osiguranja kvaliteta. Popunjavanjem upitnika identifikovaće se ona područja koja je 
potrebno podvrgnuti poboljšanjima i unaprjeñenju kvaliteta. Dakle, očekuje se izrada 
generalnog izvještaja o stanju osiguranja kvaliteta. 

Odjeljenje za osiguranje kvaliteta je izradilo prijedlog pravilnika o radu Odbora za 
kvalitet, Odjeljenja za osiguranje kvaliteta na nivou Univerziteta i Odjeljenja za osiguranje 
kvaliteta na fakultetima. Svrha takvog pravilnika je opis i regulisanje aktivnosti pomenutih 
Odjeljenja i Odbora. 

Kreiran je i prijedlog o izgledu studentske ankete kojom bi se evaluirao rad profesora / 
asistenata, kao i evaluacija predmeta, odnosno kurseva, a koja bi bila zajednička za sve 
fakultete Univerziteta. Na taj način se može upozoriti na nedostatke i probleme u nastavi i 
sigurno uticati na poboljšanje njenog kvaliteta. 

Što se tiče aktivnosti u oblasti osiguranja kvaliteta preduzimanih na fakultetima bitno 
je napomenuti da je Medicinski fakultet u Foči preduzeo značajne korake u pogledu 
osiguranja kvaliteta, pošto je koordinator na projektu „Upravljanje kvalitetom na medicinskim 
fakultetima u BiH“. Nedostatak finansijskih sredstava, opreme, obučenog osoblja, 
procedura, zajedničkih standarda za kontrolu kvaliteta i akreditaciju univerziteta i fakulteta, te 
mehanizama za uzajamnu potvrdu i priznavanje univerzitetskih diploma u BiH, bili su 
osnovni razlozi za pokretanje ovog projekta. Rezultati koji se očekuju završetkom projekta su: 
formiranje timova na medicinskim fakultetima u BiH koji će osiguravati kvalitet, osnovna 
edukacija timova o upravljanju kvalitetom na fakultetima, izdavanje priručnika sa uputama o 
kvalitetu, evaluacija kurseva, uspostavljanje regularnih sistematskih procedura o kvalitetu na 
medicinskim fakultetima, te izrada novih samoevaluacionih i eksternih izvještaja. Dakle, ovaj 
projekat i obučeni tim na Medicinskom fakultetu u Foči će imati veliki uticaj na unaprjeñenje 
i osiguranje kvaliteta rada ostalih fakulteta našeg Univerziteta. Jer, dobru praksu na jednom 
fakultetu treba prenijeti i na ostale, u onoj mjeri u kojoj je to moguće, i na taj način će doći do 
ujednačavanja i podizanja kvaliteta rada na fakultetima, što će dovesti do jačanja imidža i 
konkurentske pozicije Univerziteta. 

Osnovni zadatak na koji će se usredsrediti Odjeljenje za osiguranje kvaliteta u 
narednom periodu je stvaranje mreže za upravljanje i unaprjeñenje kvaliteta na Univerzitetu i 
integrisanja Univerziteta u nacionalnu mrežu za unaprjeñenje kvaliteta.  

Odjeljenje će biti pokretač i koordinator inicijativa i provoñenja razvojnih programa u 
svrhu kontinuiranog osiguranja i unaprjeñenja kvaliteta.  

Odjeljenje će da utvrñuje karakteristične indikatore kvaliteta i organizuje njihovo 
sistemsko praćenje, i da:  



  

• podstiče i organizuje stalne rasprave o kvalitetu, širenje kulture kvaliteta u akademskoj i 
neakademskoj javnosti,  

• definiše standarde i kriterijume kvalitetnog funkcionisanja fakulteta,  
• razvija postupke spoljašnjeg i unutrašnjeg vrednovanja, metode za istraživanje različitih 

aspekata kvaliteta obrazovanja, kao i različitih ciljnih populacija (studenata, nastavnika, 
administrativnog osoblja, rukovodilaca, poslodavaca, javnog mnijenja),  

• prikuplja informacije o kvalitetu od svih korisnika,  
• istražuje uzroke nekvalitetnog, neefikasnog i predugog studiranja,  
• osigurava povratne informacije od studenata i usmjerava njihove sugestije, prijedloge i 

kritike,  
• podstiče i organizuje stručno usavršavanje profesora, asistenata, rukovodilaca i 

administrativnog osoblja. 
U programe Odjeljenja za osiguranje kvaliteta uključiće se studenti. 
Da bi se na odgovarajući način pristupilo realizaciji navedenih aktivnosti Odjeljenje za 

osiguranje kvaliteta će sarañivati sa svim organizacionim jedinicama Univerziteta. 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



  

IV. Budući planovi Univerziteta Istočno Sarajevo u 
pogledu unaprjeñenja i osiguranja kvaliteta 

 
 

Na Univerzitetu u Istočnom Sarajevu stvorena je svijest o potrebi razvoja sistema za 
osiguranje kvaliteta. Sistem osiguranja kvaliteta bi trebao da se projektuje i implementira što 
je moguće prije u oblasti nastavnog procesa, a zatim i u ostalim funkcijama, posebno u 
menadžmentu kvaliteta ljudskih resursa. Potreban je transparentan sistem o parametrima i 
kriterijumima o načinu ocjenjivanja kvaliteta predavanja, vježbi, udžbenika, osoblja, znanja 
studenata, istraživačkih projekata i doprinosa Univerziteta tekućem razvoju društva, kao i 
njegovoj dugoročnoj perspektivi. Značajan doprinos poboljšanju kvaliteta će da pruži više 
praktičnih vježbi i stažiranje tokom studija, kao i razmjena studenata i nastavnika u evropskim 
okvirima. Sistem osiguranja kvaliteta će da omogući da se na Univerzitetu povežu i integrišu 
u jednu cjelinu svi podsistemi menadžmenta univerzitetom kao što su: finansijski 
menadžment, kadrovski, operativni, informacioni, upravljanje materijalnim sredstvima, jer svi 
oni bitno utiču na kvalitet rezultata (output-a) Univerziteta, tj. diplomanata, ali i procesa 
obrazovanja i istraživanja na Univerzitetu. 

Prilikom uspostavljanja sistema osiguranja kvaliteta Univerzitet će, u narednom 
periodu, da preduzme sljedeće aktivnosti: 

• izrada izvještaja o stanju sistema osiguranja kvaliteta na Univerzitetu (procjena 
stanja kvaliteta i upravljanja zadnji put je izvršena 2004. godine od strane 
Evropske univerzitetske asocijacije), 

• uspostavljanje univerzitetske mreže upravljanja kvalitetom (doći će do 
imenovanja timova koji će biti zaduženi za provoñenje politike kvaliteta i 
specifičnih aktivnosti, posebno za svaki fakultet) 

• izrada strateških dokumenata, 
• edukacija timova po fakultetima o osnovnim metodologijama i tehnikama koje 

će se primjenjivati prilikom uspostavljanja sistema osiguranja kvaliteta, 
• provjera funkcionalnosti sistema osiguranja kvaliteta putem provoñenja jednog 

od evaluacijskih postupaka, studentske ankete, kojom će se ispitati kvalitet 
nastavnog procesa. To podrazumijeva izradu ankete, organizaciju, provoñenje 
anketiranja, prikupljanje, obradu i analizu podataka, saopštavanje rezultata, te 
korišćenje rezultata u svrhu povećanja kvaliteta nastavnog procesa, itd. 

 
Osnovni preduslov za osiguranje i unaprjeñenje kvaliteta jeste svijest svih učesnika u 

obrazovnom procesu o potrebi sprovoñenja sistema osiguranja kvaliteta. Zato je jedan od 
glavnih zadataka Univerziteta u Istočnom Sarajevu razvoj kulture kvaliteta na svim 
fakultetima, podjednako meñu nastavnim osobljem, administrativnim osobljem i studentima. 
Strateškim dokumentima sistema osiguranja kvaliteta biće potrebno predvidjeti mehanizme 
unaprjeñenja kvaliteta u svim segmentima rada Univerziteta. 

Proces reforme Univerziteta u skladu sa evropskim tokovima reformi univerzitetskog 
obrazovanja (Bolonjski proces) podrazumijeva više medjusobno povezanih promjena. Idući u 
susret promjenama, koje se dešavaju, a koje će se i desiti, a kojima će se Univerzitet uključiti 
u tokove evropske integracije, Univerzitet će da odigra vodeću ulogu u kreiranju tih promjena. 
Pošto je procjena da su promjene na Univerzitetu neizbježne, svakako je bolja strategija 
staviti se na čelo tih promjena i tako dobiti mogućnost njihovog usmjeravanja. 

Reforma Univerziteta, a time i fakulteta obuhvata promjene u više, medjusobno 
povezanih oblasti. Poenta je da su promjene, u različitim oblastima rada Univerziteta, tako 
povezane da jedne bez drugih neće dati nikakve rezultate. Stoga se moraju voditi oprezno, 



  

paralelno i koordinisano. Promjene u toku reforme Univerziteta mogu se grupisati na sledeći 
način: promjene nastavnog procesa, promjene nastavnog plana i promjene režima studiranja, 
promjena upisne politike, promjena načina finansiranja fakulteta, promjena kriterijuma izbora 
nastavnika i saradnika.  

Univerzitet u Istočnom Sarajevu je u fazi reforme nastavnog procesa. Reforma procesa 
nastave samo je dio ukupnih promjena na Univerzitetu, i kao takva uslov je ostalih promjena, 
ali ne može se izvesti bez odgovarajućih promjena u ostalim oblastima. Promjene nastavnog 
procesa ne mogu se vršiti bez promjene upisne politike koje opet zavise od načina finansiranja 
fakulteta. Uvodjenje Evropskog sistema prenosivih bodova (ECTS) je nemoguće bez 
prethodnog podizanja nivoa i ujednačavanja kvaliteta nastavnog procesa, ali je isto tako tačno 
da samo uvodjenje sistema prenosivih bodova inicira niz korisnih promjena u nastavnom 
procesu.  

Podizanjem nivoa kvaliteta nastavnog procesa Univerzitet će povećati svoju 
konkurentnost na sve oštrijem tržištu visokog obrazovanja i obezbijediti sebi budućnost. Isto 
tako važan cilj reforme nastavnog procesa, ako ne i najbitniji, jeste ujednačavanje nivoa 
kvaliteta. Nivo kvaliteta nastavnog procesa sada nije toliko nizak koliko je neujednačen. Cilj 
je da se na svim predmetima na Univerzitetu u Istočnom Sarajevu ostvari odredjeni standardni 
nivo kvaliteta rada.  

Strategija reforme nastavnog procesa zasniva se na standardizaciji toga procesa i 
kontroli poštovanja standarda. Jedini način da se obezbijedi podizanje nivoa kvaliteta u 
nastavnom procesu jeste da se propišu odredjeni standardi koji se u tom procesu moraju 
poštovati i da se zatim, na adekvatan način, kontroliše sprovodjenje tih standarda. Naime, 
standardi moraju biti dovoljno konkretni i precizni da bi mogli da se koriste kao mehanizam 
za obezbjedjenje nivoa kvaliteta. Sa druge strane, oni ne smiju biti suviše uski da ne bi 
ograničili kreativnost i slobodu u radu nastavnika i saradnika. Podjednak značaj u strategiji 
reforme nastavnog procesa ima i kontrola kvaliteta kojom se utvrdjuje da li realni nastavni 
proces odstupa od postavljenih standarda. Podizanje nivoa kvaliteta nastave nemoguće je 
ukoliko se ne uspostavi mehanizam za kontrolu odvijanja toga procesa. Da bi smo kontrolisali 
kvalitet nastavnog procesa prvo moramo postaviti standarde po kojima se on odvija. 
Meñutim, ni samo postavljanje standarda u nastavi nema smisla ako se ne kontroliše njihovo 
sprovodjenje. Standardizacija nastavnog procesa i evaluacija i kontrola kvaliteta nastavnog 
procesa  su osnovne komponente reforme nastavnog procesa. 

Komponente nastavnog procesa čiji se oblik i nivo kvaliteta standardizuje su: 
priprema nastave, nastava (predavanja i vježbe), udžbenici, ocjenjivanje, seminarski i 
diplomski radovi. 

Kontrola kvaliteta procesa nastave neodvojivo je vezana za standardizaciju. Bez 
kontrole kvaliteta standardizacija nema smisla budući da ne znamo da li se propisani standardi 
u nastavi i ostvaruju. Sa druge strane, evaluacija i kontrola kvaliteta procesa nastave nema 
smisla bez standarda jer nema kriterijuma za ocjenu.  

Tri su osnovna načina na koji će se vršiti kontrola kvaliteta:  

• inspekcija dokumentacije, 

• anketiranje studenata o obavljenim zadacima na nastavi. Studenti će se redovno i 
sistematski anketirati i na taj način će se dobijati informacije o tome da li se 
postavljeni standardi u nastavi poštuju, 

• direktan uvid u rad nastavnika i saradnika na nastavi.  

U našem sadašnjem obrazovnom sistemu ne postoji cjelovit sistem za praćenje i 
vrednovanje kvaliteta koji bi svim akterima unutar sistema i zainteresovanim interesnim 
grupama van sistema, blagovremeno pružao validne i relevantne informacije o efikasnosti i 



  

efektima visokog obrazovanja, o kvalitetu obrazovnih aktivnosti i njihovih ishoda i o kvalitetu 
uslova u kojima se obrazovni proces odvija. Takoñe, u našem obrazovnom sistemu ne postoji, 
niti je ikada postojala, autonomna ekspertska institucija koja bi imala akreditaciju da 
sistematski prati i vrednuje kvalitet obrazovanja. Jedina aktivnost praćenja i evaluacije jeste 
ocjenjivanje studenata od strane nastavnog osoblja koja se svodi na tradicionalno vrednovanje 
pismenih zadataka, usmenih odgovora i ponašanja studenata u nastavnim situacijama. 

Strateški cilj Univerziteta u narednom periodu biće i formiranje sistema evaluacije i 
samoevaluacije koji bi, kao sastavni dio obrazovnog sistema, obezbjeñivao kvalitet 
obrazovnih uslova, nastavnog procesa i ishoda obrazovanja u skladu sa evropskim 
obrazovnim standardima. Takav sistem bi trebao da bude usklañen sa relevantnim 
meñunarodnim konvencijama i stvarnim stručnim i materijalnim kapacitetima. 

Prihvatanjem Bolonjske deklaracije i ulaskom u bolonjski proces suočeni smo sa 
velikim brojem zadataka koje treba ispuniti. Osnovni problem koji se javlja u provoñenju 
bolonjskog procesa je neinformisanost. Najveći broj uključenih u bolonjski proces jesu 
studenti, a upravo su oni najmanje informisani. U neinformisanosti leže ključni problemi, 
opasnosti i prepreke koje studentima otežavaju rad. Jedna od osnovnih stavki Bolonjske 
deklaracije je ravnopravnost svih uključenih u proces, a ravnopravnost se neće osjetiti sve dok 
studentska populacija ne bude upoznata sa svojim pravima, obavezama, ali i olakšavajućim 
metodama učenja i studiranja. Zbog toga, na Univerzitetu se planira izrada informatora za 
studente čiji bi sadržaj bio kvalitet i njegovo osiguravanje. 

Jedna od aktivnosti na osnovu koje ćemo dobijati podatke za analizu sistema 
osiguranja kvaliteta je anketiranje (studenata, nastavnog osoblja, administracije, poslodavaca, 
itd.). U okviru uspostavljanja sistema osiguranja kvaliteta na Univerzitetu predviñeno je 
anketiranje kao aktivnost koja ima za cilj provjeru funkcionalnosti sistema. Studentska anketa 
bi u ovom slučaju obuhvatila pitanja u vezi sa nastavom i nastavnim osobljem. Rezultati bi 
trebalo da daju podatke o kvalitetu nastavnog procesa, a neki dijelovi ankete bi se mogli 
koristiti i u postupcima izbora i reizbora nastavnog osoblja. 

Dakle, reforma Univerziteta podrazumijeva radikalno drugačiju ulogu Univerziteta 
(rektorata). Univerzitet kao pravni subjekt, gdje će se donositi glavne strateške odluke, biće 
odgovoran za kvalitetno ostvarivanje nastavnih i istraživačkih procesa, efikasnost i 
efektivnost upravljanja. To će zahtijevati nove, kvalitetne oblike planiranja, organizovanja i 
kontrole. Drugim rječima, pomjeranje odlučivanja prema vrhu Univerziteta neophodno će 
izazvati racionalnije pregrupisavanje stručnih poslova. Zbog toga će organizacija stručnih 
službi Univerziteta biti neminovno dovedena do nivoa organizacije savremene administracije 
evropskih univerziteta. 

 
 


